
UZingce uyintombazana ekrelekrele, 
ekwacinga ngokukhawuleza. 

UZingce wanikwa iprojekthi yokulima. 
UZingce ufuna ukulima ingca kowabo.

UZingce wayengafuni kuncediswa. 
Wayexhala lokuba abantu bangahlekisa 
ngaye bathi; “khanimjongeni, uNosazi ucela 
uncedo.”

Uyinkwenkwezi eqaqambileyo ngokwenene 
nakwiklasi yakhe. Wayetyhala ngesifuba  
eletsheza ukwenza uphando xa efuna 
ukwenza nantoni na.

UZingce waya kwithala leencwadi esikolweni. 
Wakhangela incwadi engokulima. 

“Le ncwadi yezityalo iza kundibonisa 
amanyathelo abalulekileyo 
emandiwathathe.” Watsho ecinga. 

Wafumana incwadi efanelekileyo 
eyayiluncedo. UZingce ukrelekrele  
uyifumene ngokukhawuleza okukhulu 
incwadi.  Wayechulumancile.

UZingce waqala ngokususa ukhula, kodwa 
engenayo ingca yokutyala. Kwanyanzeleka 
ukuba athathe imali eyayikugcino.  “Ndiza 
kusebenzisa le mali endiyigcinelwe ngutata.”

Wathenga ingca wayityala. Igadi kaZingce 
intle inengca. Waqalisa ukunkcenkceshela 
ingca ayityalileyo. Wayesebenzisa itoti 
enemingxunya ukunkcenkceshela.

Ingca yaqala ukukhula iluhlaza intle. Emva 
kweentsuku waqaphela ukuba kukho 
izinambuzane egadini. “Ezi zinambuzane ziza 
kuyonakalisa ingca yam.”

Wayengenaso isibulali zinambuzane. 
Wayengenayo  nemali yokusithenga. Uza 
kwenza njani?  Angazibulala izinambuzane 
ngamanzi abilayo? Oku kuya kubulala 
nengca ayityalileyo.

Wathatha incwadi engokulima kwakhona.  

“Iza kundivula ingqondo ndikwazi 
ukukhathalela le ngca.’ 

UZingce uqale wajonga isiqulatho sencwadi 
leyo. Wafumana iphepha elichaza ngendlela 
yokubulala izinambuzane.

UZingce wafumana indlela yokwenza 
esakhe isibulali zinambuzane. ‘Le ncwadi 
iyaqonda ukuba ndingxamile. Indinika lonke 
ulwazi endiludingayo. Namhlanje, zonke ezi 
zinambuzane ziza kundazi.’

Ukuzenzela isibulali-zinambuzane kulula. 
UZingce wakufunda oku kwincwadi. Udinga 
ezi zinto zilandelayo: 

Okokuqala, ugalela iikomityi ezine zamanzi 
kwijagi. 

Emva koko ugalele amacephe amahlanu 
esepha yezitya engamanzi.

Ukuze isibulali-zinambuzane sanele, 
kuzakufuneka uZingce anyuse umlinganiselo 
wakhe. Wagalela iikomityi ezingamashumi 
amabini zamanzi kwiemele.

Ngoku uZingce kufuneka agalele isepha.  
Zingaphi endizakuzidinga? Waqala wabala:

Iikomityi ezine - amacephe amahlanu   
Iikomityi ezisibhozo - amacephe alishumi 
Iikomityi ezilishumi elinesibini – amacephe 
alishumi elinesihlanu.

UZingce waqhubeka ebala wade wafi kelela 
kwiikomityi ezingamashumi amabini. Le 
izakwanela. Wanelisekile ngoku uZingce. 
Ufunda imiyalelo.

Sebenzisa ibhotile yokutshiza.                   
Fefa yonke indawo enengca.                
UZingce wayefefa ingca yonke imihla iiveki 
ezintathu.

Ingca kaZingce iyaphinda iyakhula, iluhlaza 
intle. Yingca ehlala iluhlaza yaka.  Ingca 
idinga ukuchetywa.

UZingce wakhangela isikere esikhulu. 
Wahlala engceni waqala ukuyicheba. 
Wowu!!! Ingca intle kwaye iyalingana. Yingca 
ehlala iluhlaza yaka. 

UZingce wonwabile. Ingca yakhe intle 
kakhulu. Intombazana ekrelekrele 
igqibile.  Ngoku unguZingce inkwenkwezi 
eqaqambileyo!


